
 

 

 

 

 

 

                 

 

ᓄᓇᕗᑦ ᒪᓕᒐᓕᐅᕐᕕᐊ 

Nunavut Maligaliurvia  
Legislative Assembly of Nunavut 
Assemblée législative du Nunavut 

ᑐᓴᒐᒃᓴᑦ 
 

2014-ᒥ ᐅᖃᖅᑎᐅᑉ ᒪᒃᑯᒃᑐᑦ ᒪᓕᒐᓕᐅᖅᑎᖁᑎᖏᑦᑕ ᑲᑎᒪᕐᔪᐊᕐᓂᖓᑦ 

ᑕᓚᕖᓴᒃᑰᖅᑎᑕᐅᓂᐊᕐᓂᖓ ᓄᓇᕗᓕᒫᒥ 

 
ᐃᖃᓗᐃᑦ, ᓄᓇᕗᑦ (ᓄᕕᐱᕆ 25, 2014) - ᔪᐊᔾ ᖁᓚᐅᑦ, ᓄᓇᕗᑦ ᒪᓕᒐᓕᐅᕐᕕᐊᓂ ᐅᖃᖅᑎ, ᐅᓪᓗᒥ 

ᓇᓗᓇᐃᖅᓯᖅᑲᐅᕗᖅ ᑕᓪᓕᒪᖓᓐᓂ ᐅᖃᖅᑎᐅᑉ ᒪᒃᑯᒃᑐᑦ ᒪᓕᒐᓕᐅᖅᑎᖁᑎᖏᑦᑕ ᑲᑎᒪᕐᔪᐊᕐᓂᖓᑦ 

ᑕᓚᕖᓴᒃᑰᖅᑎᑕᐅᓛᕐᓂᐊᕐᓂᖓᓂᒃ ᓄᓇᕗᓕᒫᒥ, ᓄᓇᓕᖕᓂ ᐊᑐᓂ ᑕᓚᕖᓴᒃᑰᕈᑎᖏᑦ ᐊᑐᖅᑕᐅᓗᑎᒃ ᐊᒻᒪ 

ᖃᖓᑦᑕᖅᑎᑕᐅᓯᒪᔪᒃᑰᕈᑎᓂᒃ (ᑕᑯᒃᓴᐅᕝᕕᐊ 513) ᐊᒻᒪ ᓵᒃᑯᑦ (ᑕᑯᒃᓴᐅᕝᕕᐊ 289 – classic / ᑕᑯᒃᓴᐅᕝᕕᐊ 

489 - ᓄᑖᒃᑯᑦ). 

 

ᒪᒃᑯᒃᑐᑦ ᒪᓕᒐᓕᐅᖅᑏᑦ ᑲᑎᒪᕐᔪᐊᕐᓂᐊᖅᑐᑦ ᑲᑎᒪᕐᔪᐊᕐᕕᖕᒥ ᑎᓴᒻᒥᐅᓕᖅᐸᑦ, ᓄᕕᐱᕆ 27, 2014-ᒥ, ᐱᒋᐊᕐᓗᑎᒃ 

1:30-ᒥ ᐅᓐᓄᓴᒃᑯᑦ (ᐃᖃᓗᐃᑦ ᓯᕿᓐᖑᔭᖓ ᒪᓕᒡᓗᒍ).  ᒪᒃᑯᒃᑐᑦ ᒪᓕᒐᓕᐅᖅᑏᑦ ᑲᑎᒪᕐᔪᐊᕐᓂᖓᑦ ᑕᖅᑲᒃᑯᓄᖓ 

ᐃᓄᖕᓄᑦ ᑕᑯᓐᓇᓪᓚᑦᑖᖃᑕᐅᔪᒪᔪᓄᑦ ᒪᑐᐃᖓᓂᐊᖅᑐᖅ. 

 

“ᒪᒃᑯᒃᑐᑦ ᒪᓕᒐᓕᐅᖅᑎᓐᖑᐊᖑᑎᓪᓗᒋᑦ ᐃᓕᓐᓂᐊᖅᑏᑦ ᐃᓚᐅᑎᓪᓗᒋᑦ ᐃᓕᑉᐹᓪᓕᐅᑕᐅᖃᑦᑕᖅᑐᖅ ᖃᓄᖅ 

ᐃᓱᒪᖅᓱᕐᓂᕐᒥᒃ ᑐᓐᖓᕕᖃᖅᖢᑎᒃ ᒐᕙᒪᐃᑦ ᐊᐅᓚᖃᑦᑕᕐᒪᖔᖏᑦ ᐊᒻᒪ ᐱᓕᒻᒪᒃᐹᓪᓕᖃᑦᑕᖅᖢᑎᒃ 

ᖃᓄᐃᓕᐅᖃᑦᑕᕐᒪᖔᖏᑦ ᓂᕈᐊᖅᑕᐅᓯᒪᔪᑦ ᒪᓕᒐᓕᐅᖅᑏᑦ ᒪᓕᒐᓕᐅᕐᕕᖕᒥ,” ᑕᐃᒪᓐᓇ ᐅᖃᓚᐅᖅᑐᖅ 

ᐅᖃᖅᑎᑦᑎᔨᒋᔭᐅᔪᖅ ᖁᓚᐅᑦ. 

 

ᑕᒪᑐᒪᓂ ᐊᕐᕌᒍᒥ ᒪᒃᑯᒃᑐᑦ ᒪᓕᒐᓕᐅᖅᑎᐅᓂᕐᒥ ᐃᓚᐅᔪᑦ ᓄᓇᕗᑦ ᐃᓕᓐᓂᐊᕐᕕᐊᓗᖏᓐᓂ ᐃᓕᓐᓂᐊᖅᑏᓐᓇᐃᑦ.  

ᐃᓕᓐᓂᐊᖅᑏᑦ ᓂᕈᐊᖅᑕᐅᔪᑦ ᑭᒡᒐᖅᑐᐃᔨᐅᓂᐊᕐᓂᕐᒥᒃ ᑕᑕᑎᕆᐊᓕᒃᑎᒍᑦ ᓂᕈᐊᖅᑕᐅᖃᑦᑕᖅᑐᑦ ᐊᖅᑯᑎᒋᔭᐅᓪᓗᑎᒃ 

ᐃᓕᓐᓂᐊᕐᕕᖏᑦ. 

 

-30- 

 

ᑐᑭᓯᒋᐊᒃᑲᓐᓂᕈᒪᒍᕕᑦ ᖃᐅᔨᒋᐊᕐᕕᒋᔪᓐᓇᖅᑕᐃᑦ ᐅᓇ: 

 

ᓯᓐᑎ ᕆᓂ 

ᐱᕙᓪᓕᐊᔪᓕᕆᔨ 

ᓄᓇᕗᑦ ᒪᓕᒐᓕᐅᕐᕕᐊᓄᑦ 

ᐅᖄᓚᐅᑖ: (867) 975-5156 

ᓱᒃᑲᔪᒃᑰᕈᑖ: (867) 975-5190 

ᖃᕆᓴᐅᔭᒃᑯᑦ ᑐᕌᕈᑖ: crennie@assembly.nu.ca 

